
				এই পাতাটির মুদ্রণ সংশোধন করা প্রয়োজন। 
夺双夸T1
gaggi
সে যা হ’ক, হীরুদার কি কি সম্পত্তি আমাদের হাতে আছে-বল দেখি ?--সে সব দলিল কোথা ?
রায়। কত্তার এখন ইচ্ছে হ’য়েছে-টাকা পেলেই সেগুলি ফিরিয়ে দেন, সেই জন্যে সেদিন খুজে খুজে দলিলগুলি বা’র করাও হ’য়েছিল ; এইখানেই আছে ।
উক্তরূপ বলিয়া রায় মহাশয় কতকগুলি দলিলের মধ্য হইতে কয়েকখানা দলিল বাছিয়া বিরাজের সম্মুখে ফেলিয়া দিলেন।
বিরাজ। আসল টাকাটা কত ?--সুদ এক পয়সাও ধ’রতে পার না—বিষয়ের উপস্বত্ব তোমরাই ভোগ ক’রে আসছে।
রায় মহাশয় মূল টাকাটা হিসাব করিয়া বলিলেন। বিরাজ পকেট হইতে ‘ব্যাঙ্ক’-এর একখানি চেক-বই বাহির করিয়া সমস্ত টাকার একখানি চেক লিখিয়া দিল এবং “আসছি” বলিয়া, দলিলগুলি হাতে করিয়া বাহিরে চলিয়া গেল ।
একদিন যে কক্ষ কমলাময় বলিয়া বিরাজ ঘুণায় পরিত্যাগ করিয়া গিয়াছিল, আহারান্তে আজ আবার সেই কক্ষেই শয়ন করিতে আসিল । কমলার যে আলেখ্যখানিকে সে একদিন পদদলিত করিয়া গিয়াছিল, কে আবার সেইখানিকে সযত্নে কক্ষভিত্তিতে ঝুলাইয়া রাখিয়াছিল। ইহা যে সুধাংশুর কাৰ্য্য তাহা বুঝিয়া, বিরাজ সযত্নে সেইখানিকে নামাইয়া হাতে করিয়া দেখিতে লাগিল এবং ধূলা না থাকিলেও বারংবার কেঁচার কাপড়ে ঝাড়িয়া মুছিয়া আবার যথাস্থানে ঝুলাইয়া রাখিল। নিরাশ্রয়ে মূচ্ছিতা সাক্ষাৎ প্রিয়াকে সেইভাবে পরিত্যাগ করিয়া আসিয়া চিত্ৰাপিতার এই বহুসমাদর আজ যদি তরঙ্গিণী দেখিতে পাইত তাহা হইলে বিরাজকে
জুই চারিটা কথা শুনিতে হইত।

